
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 14-Ի  ԹԻՎ 1821-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Համաձայն <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին  մասի և <<Պետական կառավարչական հիմնարկների մասին>> Հայաստանի Հանրապետության օրենքի 11-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի նոյեմբերի 14-ի <<Հայաստանի Հանրապետության աշխատանքի և սոցիալական հարցերի նախարարության աշխատակազմ>> պետական կառավարչական հիմնարկ ստեղծելու, Հայաստանի Հանրապետության աշխատանքի և սոցիալական հարցերի նախարարության կանոնադրությունը, նախարարության աշխատակազմի կառուցվածքը, նախարարության աշխատակազմին հանձնվող գույքի կազմը և չափը հաստատելու մասին>> թիվ 1821-Ն որոշման (այսուհետ` Որոշում) մեջ կատարել հետևյալ լրացումները և փոփոխությունները`
1) Որոշման 2-րդ կետի <<ա)>> ենթակետով հաստատված հավելված 1-ի 8-րդ կետը <<իգ)>> ենթակետից հետո լրացնել հետևյալ բովանդակությամբ նոր` <<իգ1)>> ենթակետով`

<<իգ1) բժշկասոցիալական փորձաքննության բողոքարկված որոշումների քննարկում և եզրակացությունների տրամադրում.>>,
2) Որոշման 2-րդ կետի <<ա)>> ենթակետով հաստատված հավելված 1-ի 12-րդ կետը <<զ)>> ենթակետից հետո լրացնել հետևյալ բովանդակությամբ նոր` <<զ1)>>  ենթակետով`

<<զ1) սահմանում է բժշկասոցիալական փորձաքննական հանձնաժողովների կազմը, հաստիքների թիվը, սպասարկման նորմացույցերը և սպասարկման տարածքները.>>,
3) Որոշման 2-րդ կետի <<բ)>> ենթակետով հաստատված հավելված 2-ի 1-ին և 3-րդ կետերով նախատեսված` իրավաբանական վարչությունը, ռազմավարական ծրագրերի և մոնիթորինգի վարչությունը, միջազգային կապերի բաժինը, անձնակազմի կառավարման բաժինը և տնտեսական բաժինը լուծարել և ստեղծել նոր կառուցվածքային ստորաբաժանումներ` վերլուծության և մոնիթորինգի վարչություն, միջազգային համագործակցության և զարգացման ծրագրերի վարչություն, իրավաբանական և անձնակազմի կառավարման վարչություն, գնումների համակարգման և տնտեսական հարցերի բաժին, ու այդ կապակցությամբ Որոշման 2-րդ հավելվածի <<I.Կառուցվածքային ստորաբաժանումներ>> բաժինը շարադրել հետևյալ խմբագրությամբ`
<<Հավելված N 2

Հայաստանի Հանրապետության 
կառավարության 2002 թվականի 
նոյեմբերի 14-ի N 1821-Ն որոշման

ԿԱՌՈՒՑՎԱԾՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ
I. Կառուցվածքային ստորաբաժանումներ
1. Վարչություններ

Աշխատանքի և զբաղվածության վարչություն

Սոցիալական աջակցության վարչություն

Վերլուծության և մոնիթորինգի վարչություն

Ֆինանսատնտեսագիտական և հաշվապահական հաշվառման վարչություն

Հաշմանդամների և տարեցների հիմնահարցերի վարչություն

Ընտանիքի, կանանց և երեխաների հիմնահարցերի վարչություն

Կենսաթոշակային ապահովության վարչություն

Միջազգային համագործակցության և զարգացման ծրագրերի վարչություն

Իրավաբանական և անձնակազմի կառավարման վարչություն
2. Քարտուղարություն

3.   Բաժիններ

Հասարակայնության հետ կապերի բաժին

Ժողովրդագրության բաժին

Ներքին աուդիտի բաժին

Գնումների համակարգման և տնտեսական հարցերի բաժին:>>,
4) Որոշման 3-րդ կետի <<գ)>> ենթակետում <<իրավաբանական>> բառը փոխարինել <<կենսաթոշակային ապահովության>> բառերով:
2. Սույն որոշումն ուժի մեջ է մտնում պաշտոնական  հրապարակման օրվան հաջորդող  տասներորդ օրը:
ՏԵՂԵԿԱՆՔ – ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ

ՆՈՅԵՄԲԵՐԻ 14-Ի N 1821-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	               Իրավական ակտի հիմնավորումը

	1.
	Անհրաժեշտությունը

	
	Նախագծով առաջարկվող փոփոխությունները պայմանավորված են  ՀՀ աշխատանքի և սոցիալական հարցերի նախարարության աշխատակազմի կառուցվածքային ստորաբաժանումների աշխատանքների արդյունավետության բարձրացման և օպտիմալացման անհրաժեշտությամբ: 

	2.
	Ընթացիկ իրավիճակը և խնդիրները

	
	ՀՀ կառավարության 2002թ. նոյեմբերի 14-ի N 1821-Ն որոշմամբ աշխատանքի և սոցիալական հարցերի նախարարության կառուցվածքում չկան սոցիալական պաշտպանության ոլորտի զարգացման, ինչպես նաև գնումներով զբաղվող ստորաբաժանումներ: Ոլորտային ստորաբաժանումները լիարժեքորեն չեն կարողանում համատեղել ոլորտային և զարգացման գործառույթները:
Չկա գնումների գործընթացը համակարգող պատասխանատու ստորաբաժանում, մինչդեռ գնումների գործընթացը չի կարող արդյունավետ իրականացվել առանց հատուկ դրա համար ստեղծված պատասխանատու ստորաբաժանման, քանի որ այն պահանջում է բարձր պատրաստվածություն և մասնագիտական գիտելիքներ գնումների ոլորտում:         

Նախարարության կանոնադրությունում հստակեցված չէ բժշկասոցիալական փորձաքննություն իրականացնող մարմնի որոշումների վերահսկման գործառույթը:

	3.
	Կարգավորման նպատակը և բնույթը

	
	Նախագծով նախատեսվում է լուծարել ռազմավարական ծրագրերի և մոնիթորինգի, իրավաբանական վարչություները, ինչպես նաև միջազգային կապերի, տնտեսական և անձնակազմի կառավարման բաժինները և դրանց հենքի վրա ստեղծել վերլուծության և մոնիթորինգի, միջազգային համագործակցության և զարգացման ծրագրերի, իրավաբանական և անձնակազմի կառավարման վարչություններ, ինչպես նաև գնումների համակարգման և տնտեսական հարցերի բաժին:

	4.
	Նախագծի մշակման գործընթացում ներգրավված ինստիտուտները և անձիք

	
	ՀՀ աշխատանքի և սոցիալական հարցերի նախարարություն 

	5.
	Ակնկալվող արդյունքը

	
	Օպտիմալացնել նախարարության աշխատակազմի կառուցվածքը և բարձրացնել կառուցվածքային ստորաբաժանումների աշխատանքի արդյունավետությունը` այն առավել համահունչ դարձնելով ներկայիս պահանջներին:


Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 14-Ի N 1821-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության կառավարության 2002 թվականի նոյեմբերի 14-ի թիվ 1821-Ն որոշման մեջ փոփոխություններ և լրացումներ  կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻՆՈՅԵՄԲԵՐԻ 14-Ի N 1821-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ
ՊԵՏԱԿԱՆ  ԲՅՈՒՋԵՈՒՄ  ԵԿԱՄՈՒՏՆԵՐԻ ՈՒ  ԾԱԽՍԵՐԻ ԷԱԿԱՆ  ԱՎԵԼԱՑՄԱՆ  ԿԱՄ  ՆՎԱԶԵՑՄԱՆ ԲԱՑԱԿԱՅՈՒԹՅԱՆ  ՎԵՐԱԲԵՐՅԱԼ

